Azərbaycan Respublikasında əsas vəsaitlərin (fondların)

yenidən qiymətləndirilməsi haqqında

AZƏRBAYCAN RESPUBLİKASI NAZİRLƏR 

KABİNETİNİN QƏRARI

(2 avqust 1996-cı il, N 99)

(çıxarış)

Əsas vəsaitlərin (fondların) balans dəyərinin mövcud bazar qiymətlərinə uyğunlaşdırılmasını və özəlləşdirilmə prosesində dövlət əmlakının dəyərinin düzgün müəyyənləşdirilməsini təmin etmək məqsədilə Azərbaycan Respublikasının Nazirlər Kabineti q ə r a r a    a l ı r:

1. Azərbaycan Respublikasında əsas vəsaitlərin (fondların) yenidən qiymətləndirilməsi qaydaları haqqında qərara əlavə olunmuş Əsasnamə təsdiq edilsin.

Azərbaycan Respublikası Nazirlər Kabinetinin 

2 avqust 1996-cı il tarixli 99 nömrəli qərarı ilə 

TƏSDİQ EDİLMİŞDİR

Azərbaycan Respublikasında əsas vəsaitlərin (fondların) yenidən qiymətləndirilməsi qaydaları haqqında 

ƏSASNAMƏ 

1. Bu Əsasnamə əsas vəsaitlərin (fondların) bərpa dəyərini müəyyənləşdirmək məqsədilə bütün müəssisələrin əsas vəsaitlərinin yenidən qiymətləndirilməsi qaydalarını müəyyən edir.

2. Əsas vəsaitlərin (fondların) yenidən qiymətləndirilməsi mülkiyyət formasından və fəaliyyət növündən asılı olmayaraq Azərbaycan Respublikasının ərazisində yerləşən bütün müəssisələr tərəfindən aparılır. 

3. Texniki vəziyyətindən (köhnəlmə dərəcəsindən) asılı olmayaraq istismarda olan, ehtiyatda saxlanılan, dondurulmuş və ya başa çatdırılmamış tikinti obyektlərində yerləşən binalar (yaşayış binalarından başqa), qurğular, ötürücü mexanizmlər, maşınlar, avadanlıqlar, nəqliyyat vasitələri və əsas vəsaitlərin digər növləri, həmçinin icarəyə və ya müvəqqəti istifadəyə verilmiş və yaxud girov qoyulmuş obyektlər balansında olan müəssisələr tərəfindən yenidən qiymətləndirilir. 

Fiziki və mənəvi cəhətdən köhnələrək silinməyə hazırlanmış, lakin silinməsi müəyyən olunmuş qaydada aktlarla rəsmiləşdirilməmiş əsas vəsaitlər (fondlar) da yenidən qiymətləndirilir. 

4. İnflyasiyanın sürətindən asılı olaraq əsas vəsaitlərin dəyərinin minimum həddinin limiti hər dəfə dəyişdikcə və həmçinin əsas vəsaitlər vahidi və dəstinin dəyəri müəyyən edilmiş minimum həddə çatmadıqda da onlar əsas vəsaitlərin tərkibindən çıxarılır. 

5. Bütün müəssisələr əsas vəsaitlərin (fondların) yenidən qiymətləndirilməsini 1996-cı il iyul ayının 1-i vəziyyətinə apardıqları inventarizasiyasının nəticələrinə görə müəyyənləşdirdikləri tam balans dəyərinə və köhnəlmə məbləğinə bu Əsasnamənin 6-cı bəndində göstərilən əmsalların vurulması yolu ilə müəyyən edirlər.

6. Əsas vəsaitlərin (fondların) bərpa dəyərini müəyyən etmək üçün, onların balans dəyərlərinin yenidən hesablanması əmsalları:

	Əsas fondların alınma tarixi 
	Əsas vəsaitlərin (fondların) balans dəyərinin yenidən hesablanması əmsalları  

	
	Maşınlar, avadanlıqlar və nəqliyyat 
	Binalar (yaşayış binalarından başqa), qurğular, ötürücü mexanizmlər və başa çatdırılmamış tikililər  


	Qoşqu heyvanları və məhsuldar mal-qara 


	Əsas vəsaitlərin digər növləri 



	01.07.94-cü ilə qədər

01.07.94-cü ildən

01.01.95-cü ilə qədər 

01.01.95-ci ildən

01.01.96-cı ilə qədər

01.01.96-cı ildən

01.07.96-cı ilə qədər
	 16*)

  1,1
	         16*)

         1,5

         1,1
	        --

        --

    4000**)
	        16*)

         5

        1,5

        1,1


Qeyd: *) – bu əmsallar Azərbaycan Respublikasının Nazirlər Kabinetinin 1994-cü il 16 iyun tarixli 238 nömrəli qərarı ilə yenidən qiymətləndirilmiş əsas fondların (vəsaitlərin) balans dəyərinə tətbiq edilir; 

 **) – Qoşqu heyvanları və məhsuldar mal-qaranın yenidən qiymətləndirilməsi onların faktiki diri çəkisini 4000 (dörd min)-ə vurmaqla müəyyən edilir.

Binaların, qurğuların, ötürücü mexanizmlərin tikilməsinə və ya alınmasına, həmçinin başa çatdırılmamış tikintiyə çəkilən xərclər müxtəlif dövrlərdə həyata keçirilmiş olarsa, onda göstərilən əsas fondların balans dəyərinin yenidən hesablanması, onların tikilmə və alınma dövrləri üzrə həmin dövrlərə uyğun olan əmsallarla ayrı-ayrılıqda aparılır. 

7. Əsas vəsaitlərin (fondların) yenidən qiymətləndirilməsinin nəticələrinin mühasibat və statistika hesabatlarında əks etdirilməsi qaydaları Azərbaycan Respublikasının Maliyyə Nazirliyi və Dövlət Statistika Komitəsinin müvafiq təlimatları ilə müəyyənləşdirilir. 

